atha trayodasho.adhyAyaH.  (xetraxetraGYavibhAgayogaH)

arjuna uvAcha .

prakR^itiM puruShaM chaiva xetraM xetraGYameva cha .

etadveditumich{}chhAmi GYAnaM GYeyaM cha keshava .13-1.

shrIbhagavAnuvAcha .

idaM sharIraM kaunteya xetramityabhidhIyate .

etadyo vetti taM prAhuH xetraGYa iti tadvidaH .13-2.

xetraGYaM chApi mAM viddhi sarvaxetreShu bhArata .

xetraxetraGYayorGYAnaM yattajGYAnaM mataM mama .13-3.

tatxetraM yach{}cha yAdR^ikcha yadvikAri yatashcha yat.h .

sa cha yo yatprabhAvashcha tatsamAsena me shR^iNu .13-4.

R^iShibhirbahudhA gItaM chhandobhirvividhaiH pR^ithak.h .

brahmasUtrapadaishchaiva hetumadbhirvinishchitaiH .13-5.

mahAbhUtAnyahaMkAro buddhiravyak{}tameva cha .

indriyANi dashaikaM cha paMcha chendriyagocharAH .13-6.

ich{}chhA dveShaH sukhaM duHkhaM saMghAtashchetanA dhR^itiH .

etatxetraM samAsena savikAramudAhR^itam.h .13-7.

amAnitvamadambhitvamahiMsA xAntirArjavam.h .

AchAryopAsanaM shauchaM sthairyamAtmavinigrahaH .13-8.

indriyArtheShu vairAgyamanahaMkAra eva cha .

janmamR^ityujarAvyAdhiduHkhadoShAnudarshanam.h .13-9.

asak{}tiranabhiShvaN^gaH putradAragR^ihAdiShu .

nityaM cha samachittatvamiShTAniShTopapattiShu .13-10.

mayi chAnanyayogena bhak{}tiravyabhichAriNI .

vivik{}tadeshasevitvamaratirjanasaMsadi .13-11.

adhyAtmaGYAnanityatvaM tattvaGYAnArthadarshanam.h .

etajGYAnamiti prok{}tamaGYAnaM yadato.anyathA .13-12.

GYeyaM yattatpravaxyAmi yajGYAtvA.amR^itamashnute .

anAdimatparaM brahma na sattannAsaduchyate .13-13.

sarvataH pANipAdaM tatsarvato.axishiromukham.h .

sarvataH shrutimal{}loke sarvamAvR^itya tiShThati .13-14.

sarvendriyaguNAbhAsaM sarvendriyavivarjitam.h .

asak{}taM sarvabhR^ich{}chaiva nirguNaM guNabhok{}tR^i cha .13-15.

bahirantashcha bhUtAnAmacharaM charameva cha .

sUxmatvAttadaviGYeyaM dUrasthaM chAntike cha tat.h .13-16.

avibhak{}taM cha bhUteShu vibhak{}tamiva cha sthitam.h .

bhUtabhartR^i cha tajGYeyaM grasiShNu prabhaviShNu cha .13-17.

jyotiShAmapi taj{}jyotistamasaH paramuchyate .

GYAnaM GYeyaM GYAnagamyaM hR^idi sarvasya viShThitam.h .13-18.

iti xetraM tathA GYAnaM GYeyaM chok{}taM sanAsataH .

madbhak{}ta etadviGYAya madbhAvAyopapadyate .13-19.

prakR^itiM puruShaM chaiva vidyanAdi ubhAvapi .

vikArAMshcha guNAMshchaiva viddhi prakR^itisaMbhavAn.h .13-20.

kAryakAraNakartR^itve hetuH prakR^itiruchyate .

puruShaH sukhaduHkhAnAM bhok{}tR^itve heturuchyate .13-21.

puruShaH prakR^itistho hi bhuN^.hk{}te prakR^itijAnguNAn.h .

kAraNaM guNasaN^go.asya sadasadyonijanmasu .13-22.

upadraShTAnumantA cha bhartA bhok{}tA maheshvaraH .

paramAtmeti chApyuk{}to dehe.asminpuruShaH paraH .13-23.

ya evaM vetti puruShaM prakR^itiM cha guNaiH saha .

sarvathA vartamAno.api na sa bhUyo.abhijAyate .13-24.

dhyAnenAtmani pashyanti kechidAtmAnamAtmanA .

anye sAN^khyena yogena karmayogena chApare .13-25.

anye tvevamajAnantaH shrutvAnyebhya upAsate .

te.api chAtitarantyeva mR^ityuM shrutiparAyaNAH .13-26.

yAvatsaMjAyate kiMchitsattvaM sthAvarajaN^gamam.h .

xetraxetraGYasaMyogAttadviddhi bharatarShabha .13-27.

samaM sarveShu bhUteShu tiShThantaM parameshvaram.h

vinashyatsvavinashyantaM yaH pashyati sa pashyati .13-28.

samaM pashyanhi sarvatra samavasthitamIshvaram.h .

na hinastyAtmanAtmAnaM tato yAti parAM gatim.h .13-29.

prakR^ityaiva cha karmANi kriyamANAni sarvashaH .

yaH pashyati tathAtmAnamakartAraM sa pashyati .13-30.

yadA bhUtapR^ithagbhAvamekasthamanupashyati .

tata eva cha vistAraM brahma saMpadyate tadA .13-31.

anAditvAnnirguNatvAtparamAtmAyamavyayaH .

sharIrastho.api kaunteya na karoti na lipyate .13-32.

yathA sarvagataM sauxmyAdAkAshaM nopalipyate .

sarvatrAvasthito dehe tathAtmA nopalipyate .13-33.

yathA prakAshayatyekaH kR^its{}naM lokamimaM raviH .

xetraM xetrI tathA kR^its{}naM prakAshayati bhArata .13-34.

xetraxetraGYayorevamantaraM GYAnachaxuShA .

bhUtaprakR^itimoxaM cha ye viduryAnti te param.h .13-35.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

xetraxetraGYavibhAgayogo nAma trayodasho.adhyAyaH .13.

%14

atha chaturdasho.adhyAyaH.  (guNatrayavibhAgayogaH)

shrIbhagavAnuvAcha .

paraM bhUyaH pravaxyAmi GYAnAnAM GYAnamuttamam.h .

yajGYAtvA munayaH sarve parAM siddhimito gatAH .14-1.

idaM GYAnamupAshritya mama sAdharmyamAgatAH .

sarge.api nopajAyante pralaye na vyathanti cha .14-2.

mama yonirmahad.h brahma tasmingarbhaM dadhAmyaham.h .

saMbhavaH sarvabhUtAnAM tato bhavati bhArata .14-3.

sarvayoniShu kaunteya mUrtayaH saMbhavanti yAH .

tAsAM brahma mahadyonirahaM bIjapradaH pitA .14-4.

sattvaM rajastama iti guNAH prakR^itisambhavAH .

nibadh{}nanti mahAbAho dehe dehinamavyayam.h .14-5.

tatra sattvaM nirmalatvAtprakAshakamanAmayam.h .

sukhasaN^gena badh{}nAti GYAnasaN^gena chAnagha .14-6.

rajo rAgAtmakaM viddhi tR^iShNAsaN^gasamudbhavam.h .

tannibadh{}nAti kaunteya karmasaN^gena dehinam.h .14-7.

tamastvaGYAnajaM viddhi mohanaM sarvadehinAm.h .

pramAdAlasyanidrAbhistannibadh{}nAti bhArata .14-8.

sattvaM sukhe saMjayati rajaH karmaNi bhArata .

GYAnamAvR^itya tu tamaH pramAde saMjayatyuta .14-9.

rajastamashchAbhibhUya sattvaM bhavati bhArata .

rajaH sattvaM tamashchaiva tamaH sattvaM rajastathA .14-10.

sarvadvAreShu dehe.asminprakAsha upajAyate .

GYAnaM yadA tadA vidyAdvivR^iddhaM sattvamityuta .14-11.

lobhaH pravR^ittirArambhaH karmaNAmashamaH spR^ihA .

rajasyetAni jAyante vivR^iddhe bharatarShabha .14-12.

aprakAsho.apravR^ittishcha pramAdo moha eva cha .

tamasyetAni jAyante vivR^iddhe kurunandana .14-13.

yadA sattve pravR^iddhe tu pralayaM yAti dehabhR^it.h .

tadottamavidAM lokAnamalAnpratipadyate .14-14.

rajasi pralayaM gatvA karmasaN^giShu jAyate .

tathA pralInastamasi mUDhayoniShu jAyate .14-15.

karmaNaH sukR^itasyAhuH sAttvikaM nirmalaM phalam.h .

rajasastu phalaM duHkhamaGYAnaM tamasaH phalam.h .14-16.

sattvAtsaMjAyate GYAnaM rajaso lobha eva cha .

pramAdamohau tamaso bhavato.aGYAnameva cha .14-17.

UrdhvaM gach{}chhanti sattvasthA madhye tiShThanti rAjasAH .

jaghanyaguNavR^ittisthA adho gach{}chhanti tAmasAH .14-18.

nAnyaM guNebhyaH kartAraM yadA draShTAnupashyati .

guNebhyashcha paraM vetti madbhAvaM so.adhigach{}chhati .14-19.

guNAnetAnatItya trIndehI dehasamudbhavAn.h .

janmamR^ityujarAduHkhairvimuk{}to.amR^itamashnute .14-20.

arjuna uvAcha .

kairliN^gaistrInguNAnetAnatIto bhavati prabho .

kimAchAraH kathaM chaitAMstrInguNAnativartate .14-21.

shrIbhagavAnuvAcha .

prakAshaM cha pravR^ittiM cha mohameva cha pANDava .

ta dveShTi saMpravR^ittAni na nivR^ittAni kAN^xati .14-22.

udAsInavadAsIno guNairyo na vichAlyate .

guNA vartanta ityeva yo.avatiShThati neN^gate .14-23.

samaduHkhasukhaH svasthaH samaloShTAshmakAMchanaH .

tulyapriyApriyo dhIrastulyanindAtmasaMstutiH .14-24.

mAnApamAnayostulyastulyo mitrAripaxayoH .

sarvArambhaparityAgI guNAtItaH sa uchyate .14-25.

mAM cha yo.avyabhichAreNa bhak{}tiyogena sevate .

sa guNAnsamatItyaitAnbrahmabhUyAya kal{}pate .14-26.

brahmaNo hi pratiShThAhamamR^itasyAvyayasya cha .

shAshvatasya cha dharmasya sukhasyaikAntikasya cha .14-27.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

guNatrayavibhAgayogo nAma chaturdasho.adhyAyaH .14.

atha paMchadasho.adhyAyaH.  (puruShottamayogaH)

shrIbhagavAnuvAcha .

UrdhvamUlamadhaHshAkhamashvatthaM prAhuravyayam.h .

chhandAMsi yasya parNAni yastaM veda sa vedavit.h .15-1.

adhashchordhvaM prasR^itAstasya shAkhA

guNapravR^iddhA viShayapravAlAH .

adhashcha mUlAnyanusaMtatAni

karmAnubandhIni manuShyaloke .15-2.

na rUpamasyeha tathopalabhyate

nAnto na chAdirna cha saMpratiShThA .

ashvatthamenaM suvirUDhamUlaM

asaN^gashastreNa dR^iDhena chhittvA .15-3.

tataH padaM tatparimArgitavyaM

yasmingatA na nivartanti bhUyaH .

tameva chAdyaM puruShaM prapadye .

yataH pravR^ittiH prasR^itA purANI .15-4.

nirmAnamohA jitasaN^gadoShA

adhyAtmanityA vinivR^ittakAmAH .

dvandvairvimuk{}tAH sukhaduHkhasaMGYaiH

gach{}chhantyamUDhAH padamavyayaM tat.h .15-5.

na tadbhAsayate sUryo na shashAN^ko na pAvakaH .

yadgatvA na nivartaMte taddhAma paramaM mama .15-6.

mamaivAMsho jIvaloke jIvabhUtaH sanAtanaH .

manaHShaShThAnIndriyANi prakR^itisthAni karShati .15-7.

sharIraM yadavAp{}noti yach{}chApyutkrAmatIshvaraH .

gR^ihitvaitAni saMyAti vAyurgaMdhAnivAshayAt.h .15-8.

shrotraM chaxuH sparshanaM cha rasanaM ghrANameva cha .

adhiShThAya manashchAyaM viShayAnupasevate .15-9.

utkrAmantaM sthitaM vA.api bhuMjAnaM vA guNAnvitam.h .

vimUDhA nAnupashyanti pashyanti GYAnachaxuShaH .15-10.

yatanto yoginashchainaM pashyantyAtmanyavasthitam.h .

yatanto.apyakR^itAtmAno nainaM pashyaMtyachetasaH .15-11.

yadAdityagataM tejo jagadbhAsayate.akhilam.h .

yach{}chandramasi yach{}chAgnau tattejo viddhi mAmakam.h .15-12.

gAmAvishya cha bhUtAni dhArayAmyahamojasA .

puShNAmi chauShadhIH sarvAH somo bhUtvA rasAtmakaH .15-13.

ahaM vaishvAnaro bhUtvA prANinAM dehamAshritaH .

prANApAnasamAyuk{}taH pachAmyannaM chaturvidham.h .15-14.

sarvasya chAhaM hR^idi sanniviShTo

mattaH smR^itirGYAnamapohanaMcha .

vedaishcha sarvairahameva vedyo

vedAntakR^idvedavideva chAham.h .15-15.

dvAvimau puruShau loke xarashchAxara eva cha .

xaraH sarvANi bhUtAni kUTastho.axara uchyate .15-16.

uttamaH puruShastvanyaH paramAtmetyudhAhR^itaH .

yo lokatrayamAvishya bibhartyavyaya IshvaraH .15-17.

yasmAtxaramatIto.ahamaxarAdapi chottamaH .

ato.asmi loke vedecha prathitaH puruShottamaH .15-18.

yo mAmevamasaMmUDho jAnAtipuruShottamam.h .

sa sarvavidbhajati mAM sarvabhAvena bhArata .15-19.

iti guhyatamaM shAstramidamuk{}taM mayA.anagha .

etatbuddhvA buddhimAnsyAtkR^itakR^ityashcha bhArata .15-20.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjuna saMvAde

puruShottamayogo nAma paMchadasho.adhyAyaH .15.

atha ShoDasho.adhyAyaH.  (daivAsurasaMpadvibhAgayogaH)

shrIbhagavAnuvAcha .

abhayaM sattvasaMshuddhirGYAnayogavyavasthitiH .

dAnaM damashcha yaGYashcha svAdhyAyastapa Arjavam.h .16-1.

ahiMsA satyamakrodhastyAgaH shAntirapaishunam.h .

dayA bhUteShvalolup{}tvaM mArdavaM hrIrachApalam.h .16-2.

tejaH xamA dhR^itiH shauchamadroho nAtimAnitA .

bhavanti saMpadaM daivImabhijAtasya bhArata .16-3.

dambho darpo.abhimAnashcha krodhaH pAruShyameva cha .

aGYAnaM chAbhijAtasya pArtha saMpadamAsurIm.h .16-4.

daivI saMpadvimoxAya nibandhAyAsurI matA .

mA shuchaH saMpadaM daivImabhijAto.asi pANDava .16-5.

dvau bhUtasargau loke.asmindaiva Asura eva cha .

daivo vistarashaH prok{}ta AsuraM pArtha me shR^iNu .16-6.

pravR^ittiM cha nivR^ittiM cha janA na vidurAsurAH .

na shauchaM nApi chAchAro na satyaM teShu vidyate .16-7.

asatyamapratiShThaM te jagadAhuranIshvaram.h .

aparasparasaMbhUtaM kimanyatkAmahaitukam.h .16-8.

etAM dR^iShTimavaShTabhya naShTAtmAno.al{}pabuddhayaH .

prabhavantyugrakarmANaH xayAya jagato.ahitAH .16-9.

kAmamAshritya duShpUraM dambhamAnamadAnvitAH .

mohAd.hgR^ihItvAsad.hgrAhAnpravartante.ashuchivratAH .16-10.

chintAmaparimeyAM cha pralayAntAmupAshritAH .

kAmopabhogaparamA etAvaditi nishchitAH .16-11.

AshApAshashatairbaddhAH kAmakrodhaparAyaNAH .

Ihante kAmabhogArthamanyAyenArthasaMchayAn.h .16-12.

idamadya mayA labdhamimaM prApsye manoratham.h .

idamastIdamapi me bhaviShyati punardhanam.h .16-13.

asau mayA hataH shatrurhaniShye chAparAnapi .

Ishvaro.ahamahaM bhogI siddho.ahaM balavAnsukhI .16-14.

ADhyo.abhijanavAnasmi ko.anyosti sadR^isho mayA .

yaxye dAsyAmi modiShya ityaGYAnavimohitAH .16-15.

anekachittavibhrAntA mohajAlasamAvR^itAH .

prasak{}tAH kAmabhogeShu patanti narake.ashuchau .16-16.

AtmasaMbhAvitAH stabdhA dhanamAnamadAnvitAH .

yajante nAmayaGYaiste dambhenAvidhipUrvakam.h .16-17.

ahaMkAraM balaM darpaM kAmaM krodhaM cha saMshritAH .

mAmAtmaparadeheShu pradviShanto.abhyasUyakAH .16-18.

tAnahaM dviShataH krurAnsaMsAreShu narAdhamAn.h .

xipAmyajasramashubhAnAsurIShveva yoniShu .16-19.

AsurIM yonimApannA mUDhA janmanijanmani .

mAmaprApyaiva kaunteya tato yAntyadhamAM gatim.h .16-20.

trividhaM narakasyedaM dvAraM nAshanamAtmanaH .

kAmaH krodhastathA lobhastasmAdetattrayaM tyajet.h .16-21.

etairvimuk{}taH kaunteya tamodvAraistribhirnaraH .

AcharatyAtmanaH shreyastato yAti parAM gatim.h .16-22.

yaH shAstravidhimutsR^ijya vartate kAmakArataH .

na sa siddhimavAp{}noti na sukhaM na parAM gatim.h .16-23.

tasmAch{}chhAstraM pramANaM te kAryAkAryavyavasthitau .

GYAtvA shAstravidhAnok{}taM karma kartumihArhasi .16-24.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

daivAsurasaMpadvibhAgayogo nAma ShoDasho.adhyAyaH .16.

atha sap{}tadasho.adhyAyaH.  (shraddhAtrayavibhAgayogaH)

arjuna uvAcha .

ye shAstravidhimutsR^ijya yajante shraddhayAnvitAH .

teShAM niShThA tu kA kR^iShNa sattvamAho rajastamaH .17-1.

shrIbhagavAnuvAcha .

trividhA bhavati shraddhA dehinAM sA svabhAvajA .

sAttvikI rAjasI chaiva tAmasI cheti tAM shR^iNu .17-2.

sattvAnurUpA sarvasya shraddhA bhavati bhArata .

shraddhAmayo.ayaM puruSho yo yach{}chhraddhaH sa eva saH .17-3.

yajante sAttvikA devAnyaxaraxAMsi rAjasAH .

pretAnbhUtagaNAMshchAnye yajante tAmasA janAH .17-4.

ashAstravihitaM ghoraM tapyante ye tapo janAH .

dambhAhaMkArasaMyuk{}tAH kAmarAgabalAnvitAH .17-5.

karShayantaH sharIrasthaM bhUtagrAmamachetasaH .

mAM chaivAntaHsharIrasthaM tAnvid.hdhyAsuranishchayAn.h .17-6.

AhArastvapi sarvasya trividho bhavati priyaH .

yaGYastapastathA dAnaM teShAM bhedamimaM shR^iNu .17-7.

AyuHsattvabalArogyasukhaprItivivardhanAH .

rasyAH s{}nigdhAH sthirA hR^idyA AhArAH sAttvikapriyAH .17-8.

kaT.hvam{}lalavaNAtyuShNatIxNarUxavidAhinaH .

AhArA rAjasasyeShTA duHkhashokAmayapradAH .17-9.

yAtayAmaM gatarasaM pUti paryuShitaM cha yat.h .

uch{}chhiShTamapi chAmedhyaM bhojanaM tAmasapriyam.h .17-10.

aphalAN^xibhiryaGYo vidhidR^iShTo ya ijyate .

yaShTavyameveti manaH samAdhAya sa sAttvikaH .17-11.

abhisaMdhAya tu phalaM dambhArthamapi chaiva yat.h .

ijyate bharatashreShTha taM yaGYaM viddhi rAjasam.h .17-12.

vidhihInamasR^iShTAnnaM mantrahInamadaxiNam.h .

shraddhAvirahitaM yaGYaM tAmasaM parichaxate .17-13.

devadvijaguruprAGYapUjanaM shauchamArjavam.h .

brahmacharyamahiMsA cha shArIraM tapa uchyate .17-14.

anudvegakaraM vAk{}yaM satyaM priyahitaM cha yat.h .

svAdhyAyAbhyasanaM chaiva vAN^mayaM tapa uchyate .17-15.

manaH prasAdaH saumyatvaM maunamAtmavinigrahaH .

bhAvasaMshuddhirityetattapo mAnasamuchyate .17-16.

shraddhayA parayA tap{}taM tapastattrividhaM naraiH .

aphalAkAN^xibhiryuk{}taiH sAttvikaM parichaxate .17-17.

satkAramAnapUjArthaM tapo dambhena chaiva yat.h .

kriyate tadiha prok{}taM rAjasaM chalamadhruvam.h .17-18.

mUDhagrAheNAtmano yatpIDayA kriyate tapaH .

parasyotsAdanArthaM vA tattAmasamudAhR^itam.h .17-19.

dAtavyamiti yaddAnaM dIyate.anupakAriNe .

deshe kAle cha pAtre cha taddAnaM sAttvikaM smR^itam.h .17-20.

yattu prattyupakArArthaM phalamuddishya vA punaH .

dIyate cha parik{}liShTaM taddAnaM rAjasaM smR^itam.h .17-21.

adeshakAle yaddAnamapAtrebhyashcha dIyate .

asatkR^itamavaGYAtaM tattAmasamudAhR^itam.h .17-22.

AUM{}tatsaditi nirdesho brahmaNastrividhaH smR^itaH .

brAhmaNAstena vedAshcha yaGYAshcha vihitAH purA .17-23.

tasmAdomityudAhR^itya yaGYadAnatapaHkriyAH .

pravartante vidhAnok{}tAH satataM brahmavAdinAm.h .17-24.

tadityanabhisaMdhAya phalaM yaGYatapaHkriyAH .

dAnakriyAshcha vividhAH kriyante moxakAN^xibhiH .17-25.

sadbhAve sAdhubhAve cha sadityetatprayujyate .

prashaste karmaNi tathA sach{}chhabdaH pArtha yujyate .17-26.

yaGYe tapasi dAne cha sthitiH saditi chochyate .

karma chaiva tadarthIyaM sadityevAbhidhIyate .17-27.

ashraddhayA hutaM dattaM tapastap{}taM kR^itaM cha yat.h .

asadityuchyate pArtha na cha tatprepya no iha .17-28.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

athAShTAdasho.adhyAyaH.  (moxasaMnyAsayogaH)

arjuna uvAcha .

saMnyAsasya mahAbAho tattvamich{}chhAmi veditum.h .

tyAgasya cha hR^iShIkesha pR^ithak{}keshiniShUdana .18-1.

shrIbhagavAnuvAcha .

kAmyAnAM karmaNAM nyAsaM saMnyAsaM kavayo viduH .

sarvakarmaphalatyAgaM prAhustyAgaM vichaxaNAH .18-2.

tyAjyaM doShavadityeke karma prAhurmanIShiNaH .

yaGYadAnatapaHkarma na tyAjyamiti chApare .18-3.

nishchayaM shR^iNu me tatra tyAge bharatasattama .

tyAgo hi puruShavyAghra trividhaH samprakIrtitaH .18-4.

yaGYadAnatapaHkarma na tyAjyaM kAryameva tat.h .

yaGYo dAnaM tapashchaiva pAvanAni manIShiNAm.h .18-5.

etAnyapi tu karmANi saN^gaM tyak{}tvA phalAni cha .

kartavyAnIti me pArtha nishchitaM matamuttamam.h .18-6.

niyatasya tu saMnyAsaH karmaNo nopapadyate .

mohAttasya parityAgastAmasaH parikIrtitaH .18-7.

duHkhamityeva yatkarma kAyak{}leshabhayAttyajet.h .

sa kR^itvA rAjasaM tyAgaM naiva tyAgaphalaM labhet.h .18-8.

kAryamityeva yatkarma niyataM kriyate.arjuna .

saN^gaM tyak{}tvA phalaM chaiva sa tyAgaH sAttviko mataH .18-9.

na dveSh{}TyakushalaM karma kushale nAnuShaj{}jate .

tyAgI sattvasamAviShTo medhAvI chhinnasaMshayaH .18-10.

na hi dehabhR^itA shak{}yaM tyak{}tuM karmANyasheShataH .

yastu karmaphalatyAgI sa tyAgItyabhidhIyate .18-11.

aniShTamiShTaM mishraM cha trividhaM karmaNaH phalam.h .

bhavatyatyAginAM pretya na tu saMnyAsinAM k{}vachit.h .18-12.

paMchaitAni mahAbAho kAraNAni nibodha me .

sAN^khye kR^itAnte prok{}tAni siddhaye sarvakarmaNAm.h .18-13.

adhiShThAnaM tathA kartA karaNaM cha pR^ithagvidham.h .

vividhAshcha pR^ithakcheShTA daivaM chaivAtra paMchamam.h .18-14.

sharIravAN^manobhiryatkarma prArabhate naraH .

nyAyyaM vA viparItaM vA paMchaite tasya hetavaH .18-15.

tatraivaM sati kartAramAtmAnaM kevalaM tu yaH .

pashyatyakR^itabuddhitvAnna sa pashyati durmatiH .18-16.

yasya nAhaMkR^ito bhAvo buddhiryasya na lipyate .

hatvA.api sa imA.Nl{}lokAnna hanti na nibadhyate .18-17.

GYAnaM GYeyaM pariGYAtA trividhA karmachodanA .

karaNaM karma karteti trividhaH karmasaMgrahaH .18-18.

GYAnaM karma cha kartAcha tridhaiva guNabhedataH .

prochyate guNasaN^khyAne yathAvach{}chhR^iNu tAnyapi .18-19.

sarvabhUteShu yenaikaM bhAvamavyayamIxate .

avibhak{}taM vibhak{}teShu tajGYAnaM viddhi sAttvikam.h .18-20.

pR^ithak{}tvena tu yajGYAnaM nAnAbhAvAnpR^ithagvidhAn.h .

vetti sarveShu bhUteShu tajGYAnaM viddhi rAjasam.h .18-21.

yattu kR^its{}navadekasminkArye sak{}tamahaitukam.h .

atattvArthavadal{}paM cha tattAmasamudAhR^itam.h .18-22.

niyataM saN^garahitamarAgadveShataH kR^itam.h .

aphalaprepsunA karma yattatsAttvikamuchyate .18-23.

yattu kAmepsunA karma sAhaMkAreNa vA punaH .

kriyate bahulAyAsaM tadrAjasamudAhR^itam.h .18-24.

anubandhaM xayaM hiMsAmanapexya cha pauruSham.h .

mohAdArabhyate karma yattattAmasamuchyate .18-25.

muk{}tasaN^go.anahaMvAdI dhR^ityutsAhasamanvitaH .

sid.hdhyasid.hdhyornirvikAraH kartA sAttvika uchyate .18-26.

rAgI karmaphalaprepsurlubdho hiMsAtmako.ashuchiH .

harShashokAnvitaH kartA rAjasaH parikIrtitaH .18-27.

ayuk{}taH prAkR^itaH stabdhaH shaTho naiShkR^itiko.alasaH .

viShAdI dIrghasUtrI cha kartA tAmasa uchyate .18-28.

buddherbhedaM dhR^iteshchaiva guNatastrividhaM shR^iNu .

prochyamAnamasheSheNa pR^ithak{}tvena dhanaMjaya .18-29.

pravR^ittiM cha nivR^ittiM cha kAryAkArye bhayAbhaye .

bandhaM moxaM cha yA vetti buddhiH sA pArtha sAttvikI .18-30.

yayA dharmamadharmaM cha kAryaM chAkAryameva cha .

ayathAvatprajAnAti buddhiH sA pArtha rAjasI .18-31.

adharmaM dharmamiti yA manyate tamasAvR^itA .

sarvArthAnviparItAMshcha buddhiH sA pArtha tAmasI .18-32.

dhR^ityA yayA dhArayate manaHprANendriyakriyAH .

yogenAvyabhichAriNyA dhR^itiH sA pArtha sAttvikI .18-33.

yayA tu dharmakAmArthAndhR^ityA dhArayate.arjuna .

prasaN^gena phalAkAN^xI dhR^itiH sA pArtha rAjasI .18-34.

yayA svap{}naM bhayaM shokaM viShAdaM madameva cha .

na vimuMchati durmedhA dhR^itiH sA pArtha tAmasI .18-35.

sukhaM tvidAnIM trividhaM shR^iNu me bharatarShabha .

abhyAsAdramate yatra duHkhAntaM cha nigach{}chhati .18-36.

yattadagre viShamiva pariNAme.amR^itopamam.h .

tatsukhaM sAttvikaM prok{}tamAtmabuddhiprasAdajam.h .18-37.

viShayendriyasaMyogAdyattadagre.amR^itopamam.h .

pariNAme viShamiva tatsukhaM rAjasaM smR^itam.h .18-38.

yadagre chAnubandhe cha sukhaM mohanamAtmanaH .

nidrAlasyapramAdotthaM tattAmasamudAhR^itam.h .18-39.

na tadasti pR^ithivyAM vA divi deveShu vA punaH .

sattvaM prakR^itijairmuk{}taM yadebhiH syAttribhirguNaiH .18-40.

brAhmaNaxatriyavishAM shUdrANAM cha paraMtapa .

karmANi pravibhak{}tAni svabhAvaprabhavairguNaiH .18-41.

shamo damastapaH shauchaM xAntirArjavameva cha .

GYAnaM viGYAnamAstik{}yaM brahmakarma svabhAvajam.h .18-42.

shauryaM tejo dhR^itirdAxyaM yuddhe chApyapalAyanam.h .

dAnamIshvarabhAvashcha xAtraM karma svabhAvajam.h .18-43.

kR^iShigauraxyavANijyaM vaishyakarma svabhAvajam.h .

paricharyAtmakaM karma shUdrasyApi svabhAvajam.h .18-44.

sve sve karmaNyabhirataH saMsiddhiM labhate naraH .

svakarmanirataH siddhiM yathA vindati tach{}chhR^iNu .18-45.

yataH pravR^ittirbhUtAnAM yena sarvamidaM tatam.h .

svakarmaNA tamabhyarchya siddhiM vindati mAnavaH .18-46.

shreyAnsvadharmo viguNaH paradharmAtsvanuShThitAt.h .

svabhAvaniyataM karma kurvannAp{}noti kilbiSham.h .18-47.

sahajaM karma kaunteya sadoShamapi na tyajet.h .

sarvArambhA hi doSheNa dhUmenAgnirivAvR^itAH .18-48.

asak{}tabuddhiH sarvatra jitAtmA vigataspR^ihaH .

naiShkarmyasiddhiM paramAM saMnyAsenAdhigach{}chhati .18-49.

siddhiM prAp{}to yathA brahma tathAp{}noti nibodha me .

samAsenaiva kaunteya niShThA GYAnasya yA parA .18-50.

bud.hdhyA vishuddhayA yuk{}to dhR^ityAtmAnaM niyamya cha .

shabdAdInviShayAMstyak{}tvA rAgadveShau vyudasya cha .18-51.

vivik{}tasevI laghvAshI yatavAk{}kAyamAnasaH .

dhyAnayogaparo nityaM vairAgyaM samupAshritaH .18-52.

ahaMkAraM balaM darpaM kAmaM krodhaM parigraham.h .

vimuchya nirmamaH shAnto brahmabhUyAya kal{}pate .18-53.

brahmabhUtaH prasannAtmA na shochati na kAN^xati .

samaH sarveShu bhUteShu madbhak{}tiM labhate parAm.h .18-54.

bhak{}tyA mAmabhijAnAti yAvAnyashchAsmi tattvataH .

tato mAM tattvato GYAtvA vishate tadanaMtaram.h .18-55.

sarvakarmANyapi sadA kurvANo mad.hvyapAshrayaH .

matprasAdAdavAp{}noti shAshvataM padamavyayam.h .18-56.

chetasA sarvakarmANi mayi saMnyasya matparaH .

buddhiyogamupAshritya mach{}chittaH satataM bhava .18-57.

mach{}chittaH sarvadurgANi matprasAdAttariShyasi .

atha chettvamahaMkArAnna shroShyasi vinaN^xyasi .18-58.

yadahaMkAramAshritya na yotsya iti manyase .

mithyaiSha vyavasAyaste prakR^itistvAM niyoxyati .18-59.

svabhAvajena kaunteya nibaddhaH svena karmaNA .

kartuM nech{}chhasi yanmohAtkariShyasyavashopi tat.h .18-60.

IshvaraH sarvabhUtAnAM hR^iddeshe.arjuna tiShThati .

bhrAmayansarvabhUtAni yantrArUDhAni mAyayA .18-61.

tameva sharaNaM gach{}chha sarvabhAvena bhArata .

tatprasAdAtparAM shAntiM sthAnaM prApsyasi shAshvatam.h .18-62.

iti te GYAnamAkhyAtaM guhyAd.hguhyataraM mayA .

vimR^ishyaitadasheSheNa yathech{}chhasi tathA kuru .18-63.

sarvaguhyatamaM bhUyaH shR^iNu me paramaM vachaH .

iShTo.asi me dR^iDhamiti tato vaxyAmi te hitam.h .18-64.

manmanA bhava madbhak{}to madyAjI mAM namaskuru .

mAmevaiShyasi satyaM te pratijAne priyo.asi me .18-65.

sarvadharmAnparityajya mAmekaM sharaNaM vraja .

ahaM tvAM sarvapApebhyo moxyayiShyAmi mA shuchaH .18-66.

idaM te nAtapaskAya nAbhak{}tAya kadAchana .

na chAshushrUShave vAchyaM na cha mAM yo.abhyasUyati .18-67.

ya idaM paramaM guhyaM madbhak{}teShvabhidhAsyati .

bhak{}tiM mayi parAM kR^itvA mAmevaiShyatyasaMshayaH .18-68.

na cha tasmAnmanuShyeShu kashchinme priyakR^ittamaH .

bhavitA na cha me tasmAdanyaH priyataro bhuvi .18-69.

adhyeShyate cha ya imaM dharmyaM saMvAdamAvayoH .

GYAnayaGYena tenAhamiShTaH syAmiti me matiH .18-70.

shraddhAvAnanasUyashcha shR^iNuyAdapi yo naraH .

so.api muk{}taH shubhA.Nl{}lokAnprAp{}nuyAtpuNyakarmaNAm.h .18-71.

kach{}chidetach{}chhrutaM pArtha tvayaikAgreNa chetasA .

kach{}chidaGYAnasaMmohaH pranaShTaste dhanaMjaya .18-72.

arjuna uvAcha .

naShTo mohaH smR^itirlabdhA tvatprasAdAnmayA.achyuta .

sthito.asmi gatasaMdehaH kariShye vachanaM tava .18-73.

saMjaya uvAcha .

ityahaM vAsudevasya pArthasya cha mahAtmanaH .

saMvAdamimamashrauShamadbhutaM romaharShaNam.h .18-74.

vyAsaprasAdAch{}chhrutavAnetadguhyamahaM param.h .

yogaM yogeshvarAtkR^iShNAtsAxAtkathayataH svayam.h .18-75.

rAjansaMsmR^itya saMsmR^itya saMvAdamimamadbhutam.h .

keshavArjunayoH puNyaM hR^iShyAmi cha muhurmuhuH .18-76.

tach{}cha saMsmR^itya saMsmR^itya rUpamatyadbhutaM hareH .

vismayo me mahAn{}rAjanhR^iShyAmi cha punaH punaH .18-77.

yatra yogeshvaraH kR^iShNo yatra pArtho dhanurdharaH .

tatra shrIrvijayo bhUtirdhruvA nItirmatirmama .18-78.

AUM tatsaditi shrImad.h bhagavad.hgItAsUpaniShatsu

brahmavidyAyAM yogashAstre shrIkR^iShNArjunasaMvAde

moxasaMnyAsayogo nAma aShTAdasho.adhyAyaH .18.

